
Arthur Kleiveland 18/1490 18/7953 

   

Meldingar og referatsaker  

 

Saksopplysingar: 

Det vert lagt fram følgjande meldingar og referatsaker: 
a. Regionrådet Nordhordland – protokoll møte 13. april 2018 
b. Folkehelsearbeid i kommunane – presentasjon regionrådet 
c. Region Nordhordland – utvikling og trendar – presentasjon regionrådet 
d. Invest in Bergen – løypemelding april 2018 
e. Region Bergen Reiseliv – løypemelding april 2018 
f. Krafttak for ungdom i Hordaland – ope brev til ordførarane 
g. Nordhordland Revisjon IKS – møteutskrift 2. mai 2018 
h. Fellesnemnda for Alver kommune – møtebok 7. mai 
i. Orienteringar ordførar/rådmann 
 

Rådmannen sitt framlegg til vedtak: 
 
Meldingar og referatsaker vert tekne til orientering 

 

 

Vedlegg: 

Regionrådet Nordhordland _ protokoll møte 13. april 2018 

Folkehelsearbeid i kommunane _ presentasjon i regionrådet 

Region Nordhordland -  utvikling og trendar _ regionrådet 

Invest in Bergen - løypemelding april 2018 

Region Bergen Reiseliv - løypemelding april 2018 



Krafttak for ungdom i Hordaland - ope brev til ordførarane 

Nordhordland Revisjon IKS - møteutskrift 02.05.18 

Fellesnemnda møtebok 7_mai 2018 

Sakshandsamar Arkivsaknr.: Dokumentnr.: 

Arthur Kleiveland 16/1497 18/5520 

   

Søknad om fritak frå politiske verv - suppleringsval  

 

Saksopplysingar: 

Arne Manger har søkt om fritak frå politiske verv i Radøy kommune ut denne valperioden. 
Bakgrunnen for søknaden om fritak er at han skal flytta ut av kommunen. 

Arne Manger representerer Senterpartiet, og har i denne perioden følgjande verv: 
- 4. varamedlem til kommunestyret 
- 1. vara til kontrollutvalet 
- 1. varamedlem til kommunal klagenemnd 
 

Arne Manger opplyser at flyttedato blir ca 22. juni. Men på grunn av mykje arbeid med flytting 
osv, så ber om fritak frå politiske verv frå og med 31/5-2018. 

Ved flytting ut av kommunen skal vedkomande representant tre ut av sine verv jfr Kommunelova § 
15 nr 1. 
Når eit varamedlem til kommunestyret går ut, vil det bli automatisk opprykk på varalista til den  

Det skal gjerast suppleringsval til kontrollutvalet, der Arne Manger er 1. varamedlem. 
Det skal også gjerast suppleringsval for Arne Manger som 1. varamedlem til kommunal klagenemnd. 
 
Kommunestyret skal avgjera søknaden om fritak og skal gjera suppleringsval. Det er formannskapet 
som valnemnd som kjem med innstilling til kommunestyret. 

 

Rådmannen sitt framlegg til vedtak: 

Saka vert lagt fram utan framlegg til vedtak. 
 



 

Formannskapet i Radøy - 024/2018 

FS - handsaming: 

Ordførar Jon Askeland sette fram forslag om å utsetja saka. 
 
Formannskapet vedtok framlegg sett fram i møtet. 
 

FS - vedtak: 

Saka vert utsett. 
 

 

Vedlegg: 

Søknad om fritak frå  politiske verv 

Kommunestyret i Radøy PS  

 

Sakshandsamar Arkivsaknr.: Dokumentnr.: 

Arthur Kleiveland 16/1497 18/8372 

   

Val av medlemar til kontrollutvalet i Radøy  

 

Saksopplysingar: 

Bakgrunn 
 
Leiaren i kontrollutvalet i Radøy, Arild Tveranger, har meldt frå om at han har flytta ut av kommunen 
og søkjer om fritak frå politiske verv i Radøy kommune. 
 
Ved utskifting av eitt eller fleire medlemmar i Kontrollutvalet skal det gjerast nyval av samtlege 
medlemmar i utvalet, jf Forskrift om kontrollutval § 3:  
Kommunestyret eller fylkestinget kan når som helst foreta nyvalg av utvalgets medlemmer. Ved 
utskifting av ett eller flere medlemmer av utvalget skal det foretas nyvalg av samtlige medlemmer i 
utvalget. 
 
Kommunestyret må dermed velja medlemmar og varamedlemmar til kontrollutvalet, og skal også 
velja leiar og nestleiar i utvalet. 

Saka vert lagt fram for formannskapet som valstyre, som skal koma med innstilling til 
kommunestyret. 
 
Arild Tveranger er også 1. varamedlem til kommunestyret. Han vart valt inn på Frp si liste ved 
kommunevalet, men er i dag uavhengig representant. I følgje Kommunelova skal det vera automatisk 
opprykk på varalista frå same gruppering han er valt inn for. 
 
Saka vert lagt fram for formannskapet (valstyret). 

 

Rådmannen sitt framlegg til vedtak: 

Saka vert lagt fram for valstyret utan tilråding  
 



 

Vedlegg: 

Søknad om fritak - Arild Tveranger 

Tilskot til politiske parti 2018  

 

Saksopplysingar: 

Bakgrunn 
Kommunane er ikkje pålagt å gje tilskot til dei politiske partia, men det er ein innarbeidd praksis i 
Radøy med slikt tilskot. Dei seinare åra er det gitt 50 000 kroner i kommunalt tilskot til dei politiske 
partilaga. 
 
Kommunane avgjer sjølv omfanget av støtta, men dersom kommunane vil iverksetja slik økonomisk 
støtte, må ein følgja føresetnadene i partilova. I dette ligg det at eventuell støtte skal ytast høvesvis 
etter valoppslutning. Samla storleik på tilskotet til kommunestyregruppene vert fastsett gjennom 
kommunen sine årlege budsjettvedtak. 
 
Etter partilova kan ein tidel av støtta fordelast likt – altså kr 5000,- og resten forholdsmessig. 
Rådmannen vil likevel føreslå at det vert gjeve ei grunnstøtte på kr 1000,- til kvar av dei 6 
kommunestyregruppene, dvs 12 prosent av samla støtte. Representantstøtta vil då verta kr 1760,- 
per representant i kommunestyregruppene. Denne ordninga er i samsvar med praksis som har følgd i 
Radøy.  

 

Rådmannen sitt framlegg til vedtak: 

Radøy kommune sitt tilskot på kr 50.000,- til kommunestyregruppene, vert gjeve med kr 1000,- i 
grunnstøtte til kvar gruppe og kr 1760,- til per representant i gruppene. 

Kjetil Morken 18/1396 18/7508 

   

Framlegg til  Hovedtariffavtale til medlemene for uravrøysting  

 

Saksopplysingar: 

Forhandlingsløysing  

I Rundkriv A/1 2018 heiter det: 
 «KS og forhandlingssammenslutningene har etter forhandlinger kommet fram til enighet ved 
tariffrevisjonen 2018. Alle parter, henholdsvis KS, LO Kommune, Unio kommune, YS Kommune og 
Akademikerne har anbefalt forslaget, og resultatet sendes med dette til uravstemning. 
Uravstemningen skjer elektronisk» 
 
Uravrøysting   
Svar  frå medlemane må vera KS i hende seinast fredag 8. mai kl. 10.00.  
Alle kommuner og fylkeskommunar, samt bedriftene som er omfatta av Hovedtariffavtalen, deltar i 
uravstemminga ved å stemma ja eller nei til partene sitt tilrådde forslag. 

Vurdering: 
Elementa i forhandlingsløysinga er oppsummert nedanfor. Viser elles til A rundskriv 1-2018 og 
forhandlingsprotokoll: 
 
«Økonomisk ramme 2018  
Lønnsoppgjøret ble framforhandlet innenfor en økonomisk ramme på 2,8 prosent. Dette er det 
samme som anslaget for årslønnsveksten i frontfaget. Lønnselementene består av sentrale 
lønnstillegg, overheng fra 2017, samt anslag for lønnsglidningen.  

Det er ikke avsatt midler til lokale lønnsforhandlinger i kapittel 4 i 2018.  
 
Årslønnsvekstramme 2018 Kapittel 4 totalt  
Overheng til 2018                                         1,5 %  
Anslag glidning i 2018                                         0,2 %  
Sentrale tillegg per 1.5.2018                               1,1 %  
Anslag årslønnsvekst 2017 til 2018                     2,8 %  
Anslag overheng til 2019                               0,6 %  



Endringer ubekvemstillegg per 1.1.2019           0,4%  
(av 2019-rammen)  
Sentrale tillegg per 1.5.2018  
Til ansatte med stilling i HTA kapittel 4 gis sentrale lønnstillegg slik det fremgår av tabellen nedenfor 
På samme måte som i forrige tariffperiode, varierer lønnstilleggenes størrelse avhengig av 
arbeidstakernes ansiennitet og stillingsgruppe. Tilleggene legges i sin helhet til den enkeltes årslønn.  

Til ansatte med stilling i HTA kapittel 4 gis sentrale lønnstillegg pr. 1.5.2018 slik: 



 

Det vises til HTA vedlegg 1 for oversikt over stillingskoder og stillingsgrupper.  

 
Lederlønnstillegg med virkning fra 1.5.2018  
Til ledere i stillingskodene 7003, 7453, 7451, 7951og 7954 gis et lønnstillegg på 1,5 % av den enkeltes 
grunnlønn pr. 30.4.2018.» 

Viser til vedlagt A- rundskriv om andre element i oppgjeret. 



 
Vurdering 
Rådmannen er nøgd med at oppgjeret er kome i hamn utan konflikt og mekling. Dette vitnar om 
ansvarsbevisste partar som er interessert i ei felles god løysing.  

Rådmannen vurderer at  oppgjeret har ei ramme til å leva med. Retning og profil  vidarefører den 
profil oppgjera tidlegare har hatt. Modell med samordning av høgskuleløn mellom 
undervisningspersonalet og andre høgskulegrupper er vidareført. Det er ikkje sett av pott til lokale 
forhandlingar i kap 4.  Når storleiken på oppgjeret og frie midlar er moderat vurderer rådmannen 
dette som ei god løysing.  

 

Rådmannen sitt framlegg til vedtak: 

Radøy kommune røyster JA ved uravrøysting til det anbefalte forhandlingsframlegget.  
 

 

Vedlegg: 

a-rundskriv-1-2018---tariffrevisjonen-pr-1.5.2018--forslag-til-ny-hovedtariffavtale-sendes-til-

medlemmene-for-uravstemning 

Sakshandsamar Arkivsaknr.: Dokumentnr.: 

Bente Kopperdal Hervik 18/1537 18/8237 

   

Løyving til kulturminne i privat eige  

 

Saksopplysingar: 

Bakgrunn 

Radøy kommune har i mange år fordelt midlar frå avkastninga av kommunen sitt kulturminnefond til 
restaurering og vedlikehald av kulturminne i kommunen. På grunn av at avkastninga frå fondet 
grunna rentenivået for tida er svært låg og for å følgja opp kulturminneplanen som vart vedtatt i 
2017, vart det løyvd 40 000 kroner ekstra til kulturminne i privat eige i budsjettet for 2018. Radøy 
kommune skal dermed i 2018 dela ut totalt 65 800 kroner til kulturminne i privat eige. Det er ikkje 
tatt stilling til korleis dei ekstra midlane skal fordelast.  

Vurdering 

Dei noverande statuttane for Radøy kommune sitt kulturminnefond vart vedtatt i kommunestyret 30. 
mai 2013 i sak 16/13. Statuttane seier kva tiltak som kan få midlar, krav til søknaden, korleis dei skal 
kunngjerast, korleis dei skal betalast ut og storleiken på tilskotet. Søknadsfristen for 
kulturminnefondet er 1. september. Framlegg til vedtak om fordeling av midlar vert gjort av 
rådmannen, medan formannskapet gjer endeleg vedtak. 

Rådmannen meiner at den ekstra løyvinga bør delast ut saman med avkastninga frå 
kulturminnefondet og etter dei same retningslinene. Dette vil gjera det meir føreseieleg for dei som 
ynskjer å søkja midlar frå fondet og det vil også vera mindre ressurskrevjande for administrasjonen å 
handsama alle søknadene i ein søknadsrunde og etter dei same retningslinene. Søknadsfristen på 1. 
september gjer òg at kommunen kan fatta vedtak før søknadsfristen til Norsk kulturminnefond (1. 
november) og søknadsfristen for midlar frå Hordaland fylkeskommune (1. desember). 

Kulturminneplanen som vart vedtatt i kommunestyret 7. desember 2017 sak 057/17 prioriterer 
kulturminna i ulike verneklassar. Kulturminneplanen seier at dei kulturminna som er plassert i dei 
øvste verneklassane skal prioriterast ved tildeling av midlar. Verneklassane i kulturminneplanen vil 
såleis verta lagt til grunn ved fordeling av midlar til kulturminne i kommunen.  



Konklusjon 

Dei ekstra midlane som vart løyvd i budsjettet for 2018, i tillegg til avkastninga frå 
kulturminnefondet, til kulturminne i privat eige bør fordelast saman med avkastninga for 
kulturminnefondet. Statuttane for kulturminnefondet til Radøy kommune bør leggjast til grunn.  

 

Rådmannen sitt framlegg til vedtak: 

Løyvinga på kr 40 000 til kulturminne i privat eige i budsjettet for 2018 vert fordelt saman med 
avkastninga frå Radøy kommune sitt kulturminnefond og etter statuttane for fondet.  
 

 

Vedlegg: 

Statuttar for Radøy kommune sitt kulturminnefond 

Kommunestyret i Radøy PS  

 

Sakshandsamar Arkivsaknr.: Dokumentnr.: 

Sveinung Kvamme 17/2490 18/6226 

   

Disponering av mindreforbruk 2017  

 

Saksopplysingar: 

Bakgrunn 

Årsrekneskapen for 2017 syner eit mindreforbruk på kr 7.695.179, og dette mindreforbruket er ført i 
balansen for 2018 som udisponert overskot, i balansegruppe 2.56. Det er berre kommunestyret som 
kan gjera vedtak om disponering av dette mindreforbruket. 

Vurdering 

Før disponering av mindreforbruk frå 2017 er det bokførte disposisjonsfondet kr 16.182.662,79, 
fordelt slik: 

Nærings- og infrastrukturfond 2.658.400 

Integrering flyktningar 2.400.000 

Fritids- og avlastingstilbod 219.300 

Ungdomskommune 2014 64.149 

Nynorskpris 2014 60.713 

Omstilling ny kommune 2020 4.000.000 

Fritt disposisjonsfond 6.780.100 

Sum disposisjonsfond 16.182.662 

 
Disposisjonsfondet er ikkje eit «verna» fond, og dersom driftsrekneskapen seinare år syner 
meirforbruk, skal disposisjonsfondet nyttast til å dekka opp. Dette gjeld også dei delane av 
disposisjonsfondet som kommunestyret har «øyremerka». Øyremerking er såleis å sjå på som ei 
prioritering av midlar «i gode tider». 

I budsjettet for 2018 er det lagt opp til bruk av disposisjonsfond slik: 



Nærings- og infrastrukturfond  380.000 

Regionsentermidlar (frå fritt disp fond) 450.000 

Integrering flyktningar 500.000 

Omstilling ny kommune (L&R, sørvistorg, 
personal) 

871.000 

Sum budsjettert bruk 2018 2.201.000 

 

Det er så langt i 2018 henta kr 125.000 frå nærings- og infrastrukturfondet. Dette er teke omsyn til i 
oppstillinga over samla disposisjonsfond ovanfor. 

Rådmannen meiner i utgangspunktet at heile mindreforbruket frå 2017 skal setjast av til fritt 
disposisjonsfond, for å styrka kommunen sin økonomiske handlefridom. Kommunestyret står 
sjølvsagt fritt til å bruka av disposisjonsfondet, men rådmannen vil på det sterkaste rå frå at 
kommunestyret set i verk tiltak som gir permanent auka driftsnivå. 

Derimot bør det vera mogeleg å nytta deler av disposisjonsfondet til konkrete, tidsavgrensa tiltak 
eller prosjekt, eller til finansering av investeringar. 

Det går fram av årsmeldinga for 2017 at integreringstilskot til flyktningar vart om lag 2,5 mill høgare 
enn budsjettert. Dette skuldast at det kom fleire flyktningar på slutten av året, noko som gir fullt 
tilskot, sjølv om dei kjem i desember. Rådmannen har styrka arbeidet med integrering, og rår til at 
integreringstilskot ut over budsjett 2017, dvs 2,5 mill, vert øyremerka integrering av flyktningar, slik 
at samla fond til integrering av flyktningar blir 4,9 mill.  

Med grunnlag i programmet for bygging av Alver kommune, ønskjer rådmannen også å styrka fond 
omstilling til ny kommune med 2 mill. 

Det har kome politiske signal om trong for ytterlegare løyving til asfaltering av kommunal veg i 2018 
med kr 400.000. 

Ved Helsehuset er det trong for utskifting av vinduage i deler av bygget, i tillegg til oppgradering av 
SD-anlegget. Samla kostnad ved dette arbeidet er grovestimert til kr 225.000, og rådmannen ber om 
at tilsvarande løyving vert henta frå fritt disposisjonsfond. 

Rådmannen rår til at resterande mindreforbruk frå 2017, kr 2.570.179 vert tilført fritt 
disposisjonsfond. 

I tillegg til det bokførte disposisjonsfondet, er det også sett av kr 2.150.000 på bunde fond 
«Utbyggingsmidlar breiband». Av note 6 i årsrekneskapen for 2017 går det fram at kr 1.560.000 av 
desse i røynda er «frie», då dei tilhøyrande kostnadene vart bokført i 2017-rekneskapen. Det er også 
bokført bunde fond «Tilskotsmidlar fortau Manger» med kr 672.000. Arbeidet knytt til desse midlane 
er utført, og alle kostnader bokført, slik at også dette fondet i realiteten «fritt». Rådmannen går difor 
inn for at begge desse fonda vert inntektsførde som «bruk av bunde fond» og igjen vert avsett til fritt 
disposisjonsfond, samla kr 2.232.000. 

Dette gir følgjande framlegg til disponering: 

Integrering av flyktningar 2.500.000 

Bygging Alver kommune 2.000.000 



Asfaltering kommunale vegar 400.000 

Helsehuset, vindauge og SD-anlegg 225.000 

Til fritt disposisjonsfond 2.570.179 

Overført frå bundne fond (2.232.000) 

Til fritt disposisjonsfond 2.232.000 

Mindreforbruk 2017 7.695.179 

 
 

 

Rådmannen sitt framlegg til vedtak: 

Mindreforbruk 2017 vert disponert slik: 

Integrering av flyktningar 2.500.000 

Bygging Alver kommune 2.000.000 

Asfaltering kommunale vegar 400.000 

Helsehuset, vindauge og SD-anlegg 225.000 

Til fritt disposisjonsfond 2.570.179 

Overført frå bundne fond (2.232.000) 

Til fritt disposisjonsfond 2.232.000 

Mindreforbruk 2017 7.695.179 

Kommunestyret i Radøy PS  

 

Sakshandsamar Arkivsaknr.: Dokumentnr.: 

Sveinung Kvamme 18/1031 18/7830 

   

Tertialmelding januar - april 2018  

 

Saksopplysingar: 

Vurdering 
Rådmannen legg med dette fram tertailmelding for perioden januar – april 2018 i form av to  
dokument, tertialmelding og status investeringsbudsjett 

Konklusjon 

 

Rådmannen sitt framlegg til vedtak: 

Tertialmelding for perioden januar – april 2018 vert teken til etterretning slik den ligg føre i eigne 
dokument. 
 

 

Vedlegg: 

Tertialrapport_2018_T1 

Tertialmelding - investeringsprosjekt teknisk _ revidert 270518 

Kommunestyret i Radøy PS  

 

Sakshandsamar Arkivsaknr.: Dokumentnr.: 

Sveinung Kvamme 17/1032 18/7819 

   

Budsjettregulering vår 2018  

 

Saksopplysingar: 

Vurdering 
Rådmannen legg med dette fram sak om regulering av budsjett 2018. 

Drift - skjema 1A 

Kommunalbanken har varsla auka rentekostnader på lån med såkalla PT-rente, og lån med NIBOR-
tilknyting får også renteauke grunna auka NIBOR. Verknaden er førebels utrekna til kr 292.000,- 
basert på dei varsel som er gitt så langt. Det er grunn til å tru at renta aukar ytterlegare i løpet av 
året, men det er førebels ikkje råd å talfesta vidare auke.  I høve til vedteke budsjett, vert det også 
noko meir unytta lånemidlar overført til 2018, som igjen reduserer trongen for låneopptak i 2018. 
Førebels er det ikkje søkt om nye lån i 2018, basert på vedteke budsjett for 2018, men 
Kommunalbanken har utbetalt attståande av lånemidlane vi fekk tilsegn om i 2017. Netto verknad av 
renteendringa vert difor kr 156.000. 

Det må også gjerast ei ørlita justering av avdragskostnaden for å følgja 3,5%-regelen fylkesmannen 
rår til, slik at avdragskostnad 2018 aukar med kr 21.000 

Siste KS-modell for utrekning av rammetilskot og skatt syner at rammetilskotet vert om lag 1,07 mill 
høgare enn føresett. Dette kjem frå slutthandsaminga i Stortinget, som vart gjort etter at Radøy 
kommune sitt budsjett vart vedteke av kommunestyret. Skatteinngangen vert til gjengjeld ca 500.000 
lågare enn tidlegare budsjettert. Skattedirektoratet legg til grunn at veksten i den samla 
skatteinngangen vert redusert frå 1,3% til 1% samanlikna med 2017. 

Aksjeutbyttet frå BKK er utbetalt med 1 mill høgare sum enn budsjettert, og budsjettet bør 
regulerast tilsvarande. 

I slutten av februar 2018 mottok Radøy kommune kr 950.000 i integreringstilskot for flyktningar som 
vart busette i 2017. Denne summen skulle eigentleg vore inntektsført i 2017, men vert i staden 



inntektsført i 2018.  Tilskotsbeløpa har også auka noko i 2018, noko som gir meirinntekt på kr 
321.000 i høve til vedteke budsjett.  
Rådmannen vil understreka at integreringstilskota føreset mottak av 10 nye flyktningar i 2018, utan 
at det førebels er gitt signal om at desse faktisk kjem. Rådmannen rår difor til å setja av kr 1.067.000 
til flyktningefond. Dette er summen som skal til for å balansera budsjettreguleringa, men er 
samstundes rimeleg nær det ekstra tilskotet frå 2017. 

Drift - skjema 1B 

Innan oppvekst må det løyvast noko ekstra midlar knytt til husleigekostnader Solhall. Etter planen 
skulle kommunen overta bygget frå 1.1.2018, og det var difor ikkje lagt inn husleigekostnader i 
budsjetta. Overtaking vart først gjort 21. februar, og Helse Bergen har difor fakturert husleige fram til 
overtaking. For oppvekst utgjer dette kr 54.000. Tilsvarande sum for helse og omsorg er kr  144.000. 

Pedagognorm i barnehagane vil kosta om lag kr 250.000 i 2018, og rådmannen ber om tilsvarande 
auke i løyvinga. Det var eit visst håp om at revidert nasjonalbudsjett ville gje ekstra midlar til dette, 
men staten held fast på at dette alt ligg inne i rammeføresetnadene. 

Ressursar tll tidleg innsats i skulen har vore eit øyremerka statstilskot, og vert vidareført i 2018 som  
tilskot til innføring av lærarnorm for 1-10 klassetrinn. Først frå 2020 vert dette tilskotet innlemma i 
rammene. Det er enno noko uvisst korleis lærarnormen vil slå ut frå hausten, og rådmannen kan 
måtta koma attende med justering av budsjettet dersom rammene ikkje er tilstrekkelege. 

Som følgje av endring i lov og forskrift skal avlastarar utanom institusjon ha rettar som tilsette i 
kommune. Dette fører til auka kostnadene til slik avlasting. Meirkostnaden i 2018 er førebels rekna til 
kr 253.0000, og rådmannen ber om tilsvarande løyving til helse og omsorg.  

Ved NAV er det sett inn ein burettleiar rus/psykiatri/flyktningar, og rådmannen ber om at det vert 
løyvd kr 325.000 til dette tiltaket frå andre halvår 2018.  

Prosjekt felles barnevern kjem til å halda fram som prosjekt ut 2018. Det vil koma på kostnader for 
Radøy kommune knytt til dette prosjektet, men det er enno uvisst kva summen blir. Rådmannen 
varslar såleis at det vil vera trong for ekstra løyving til dette prosjektet, men kjem attende til dette i 
ved budsjettregulering i haust. 

Radøy kommune nyttar Interkommunalt arkiv Hordaland til fjernarkiv, og vi må betala for medgått 
«hylleplass». Arkivet har auka monaleg i omfang, og for 2018 gir dette meirkostnad på kr 52.000,-. 

Det er også avdekka ein feil i budsjettet ved kulturkontoret, der ei eingongsløyving på kr 183.000 frå 
2016 har vorte vidareført i budsjettet både for 2017 og 2018. Feilen vert no retta. 

Vinteren 2017/18 vart langt meir snørik enn vanleg, og kostnadene til brøyting og salting av 
kommunale vegar har difor vorte langt høgare enn budsjettet, som legg til grunn «grøn vinter».  
Rådmannen ber om ei tilleggsløyving på kr 700.000 til å dekka meirkostnadene påkomne så langt. 

Investering – skjema 2B 

I investeringsbudsejttet for 2018 er det løyvd midlar til tiltak i samsvar med bustadsosial 
handlingsplan, kr 2,3 mill. Det syner seg at planlegging av tiltak vil ta lengre tid enn føresett, og 
kostnadene i 2018 vil vera avgrensa til planlegging og prosjektering. Rådmannen meiner difor at 



løyvinga kan reduserast med 1,8 mill, til kr 500.000 i 2018. Rådmannen legg til grunn at midlane skal 
inn att i budsjett for 2019. 

Ved Bø barnehage ser det ut til at utbygginga kjem seinare i gong enn føresett. Slik det ser ut til dag, 
er truleg 5 mill tilstrekkeleg løyving til det arbeidet som vert utført i 2018, og rådmannen ber om at 
løyvinga vert redusert med 10 mill i 2018. Tilsvarande auke kjem att i 2019. 

Ved Radøyhallen er det trong for ytterlegare kr7300.000 til pågåande oppgraderingsarbeid. Dette er 
dels rebudsjettering av midlar frå 2017, dels trong for ytterlegare mildar, m.a. til nye tribunestolar.  

Kostnadene ved første trinn av ombygginga av Solhall ser ut til å bli noko høgare enn føresett. 
Prosjektet har vore ute på anbod med frist 30. mai, men grunna mange fridagar i mai har det kome 
førespurnad om forlenging av fristen. Rådmannen har gått inn for dette, slik at ny frist er 7. juni. 
Rådmannen ser det som viktig at mogeleg utviding av investeringsramma for ombygging av Solhall 
kan handsamast i kommunestyremøtet i juni, slik at ein sikrar framdrifta i arbeidet.  

Dette gir følgjande endring i skjema 1A, 1B og 2B (forenkla) 

Drift (skjema 1a) Budsjett 2018 Regulering Regulert budsjett 

Skatt på inntekt og formue   (121 100 000)       499 000   (120 601 000) 

Rammetilskot   (168 988 000)   (1 070 000)  (170 058 000) 

Eigedomsskatt     (15 197 000)     (15 197 000) 

Generelle statstilskot     (15 104 500)   (1 271 000)    (16 375 500) 

Renteinntekter og utbytte       (3 987 000)   (1 000 000)      (4 987 000) 

Renteutgifter        5 609 000        156 000        5 765 000  

Avdragsutgifter        8 994 000          21 000        9 015 000  

Sum frie inntekter   (309 773 500)   (2 665 000)  (312 438 500) 

    

Drift (skjema 1b)       

Stab og fellestenester      20 137 793                  -      20 137 793  

Oppvekst    121 376 275        303 000    121 679 275  

Helse og omsorg    131 304 599     1 793 000    133 097 599  

Drift og forvaltning      34 992 122        569 000      35 561 122  

Sum drift    307 810 789     2 665 000    310 475 789  

    

Netto       (1 962 711)                 -       (1 962 711) 

 

Investering skjema 2B Regulering 

Solhall, auka kostnad  

Bustadsosial handlingsplan, først i 2019     -1 800 000  

Radøyhallen, uaka kostnader          700 000  

Bø barnehage, større del i 2019   -10 000 000  

Netto endring   -11 100 000  

 

Rådmannen legg til grunn tilsvarande reduksjon i bruk av lån til finansiering av investeringar i 2018. 

 



Rådmannen sitt framlegg til vedtak: 

Budsjett 2018 vert regulert i samsvar med saksutgreiinga ovanfør, og gir følgjande skjema 1a, 1b og 
2b: 
 

Drift (skjema 1a) Budsjett 2018 Regulering Regulert budsjett 

Skatt på inntekt og formue   (121 100 000)       499 000   (120 601 000) 

Rammetilskot   (168 988 000)   (1 070 000)  (170 058 000) 

Eigedomsskatt     (15 197 000)     (15 197 000) 

Generelle statstilskot     (15 104 500)   (1 271 000)    (16 375 500) 

Renteinntekter og utbytte       (3 987 000)   (1 000 000)      (4 987 000) 

Renteutgifter        5 609 000        156 000        5 765 000  

Avdragsutgifter        8 994 000          21 000        9 015 000  

Sum frie inntekter   (309 773 500)   (2 665 000)  (312 438 500) 

    

Drift (skjema 1b)       

Stab og fellestenester      20 137 793                  -      20 137 793  

Oppvekst    121 376 275        303 000    121 679 275  

Helse og omsorg    131 304 599     1 793 000    133 097 599  

Drift og forvaltning      34 992 122        569 000      35 561 122  

Sum drift    307 810 789     2 665 000    310 475 789  

    

Netto       (1 962 711)                 -       (1 962 711) 

 
 

Investering (skjema 2b) Regulering 

Solhall, auka kostnad  

Bustadsosial handlingsplan, først i 2019     -1 800 000  

Radøyhallen, uaka kostnader          700 000  

Bø barnehage, større del i 2019   -10 000 000  

Netto endring   -11 100 000  

 

Redusert investeringsramme vert finansiert gjennom redusert bruk av lån. 

Økonomiplan 2019 - 22  

 

Saksopplysingar: 

Vurdering 
Rådmannen legg med dette fram økonomiplan for perioden 2019-22 til politisk handsaming, jf 
særskilt dokument. 

 

Rådmannen sitt framlegg til vedtak: 

Økonomiplan for Radøy kommune for perioden 2019-22 vert godkjent slik den ligg føre. 
 
 

 

Vedlegg: 

Økonomiplan 2019-22 FS 

Småbarnsavdeling Austebygd barnehage  

 

Saksopplysingar: 

Bakgrunn 
I budsjettet for 2018 er det sett av 3 000 000 til etablering av småbarnsavdeling med 9 plassar for 
born på 1-2 år i Austebygd barnehage. Rådmannen har i løpet av våren gjort ein del grunnlagsarbeid 
for å finna ei tenleg løysing på dette for barnehagen. Norconsult har vore inne for å koma med 
framlegg til løysing som kan gje desse småbarnsplassane. 

Norconsult har gjort ein grov kalkyle på kostnadar knytt til utbygging og rehabilitering av 
eksisterande barnehage og gymbygg. I denne prosessen har det kome til fleire nye utfordringar. Det 
gjeld tilkomst til barnehagen og skulen, nye krav til arbeidsplassar for tilsette i skulebygg og nye krav 
til universell utforming som kjem i 2025. Mykje av dette er komplisert å kostnadsrekna og Norconsult 
har vanskar med å gjera dette av grunnar som rådmannen kjem attende til. Dei kostnadane som er 
grovt kalkulert som vi veit om i dag er: 

Utbetring/ rehabilitering ny småbarnsavdeling                                        4 850 000.- 

Etablering av uteområde utan leikeapparat                                        1 000 000.- 

Leikeapparat                                                                                  400 000.- 

Kalkyle småbarnsavdelig                                                            6 250 000.- 

 

I tillegg må det gjerast ein del arbeid som må greiast vidare ut. Dette er: 

Tilkomst til skulen og barnehagen.  

Nye krav for universell utforming seier at vegen ikkje kan vera brattare enn 7% stigning. Norconsult 
ser ikkje ei god løysing på dette så langt, og vil ikkje gje priskalkyle på dette. Ein del av utfordringa er 



at om ein hevar delar av vegen, vil det medføra at tilkomsten til parkeringsplass vert sperra. 

Lærarplassar 

Når ein byggjer ut barnehagen med 9 småbarnsplassar medfører dette at det ein har auka behov for 
arbeidsplassar for tilsette. Dette er ikkje med i kostnadsramma for utbygginga av barnehagen. 
Lærararbeidsplassane, både for tilsette i barnehage og skule,  må inn i skulebygget. Skulle ein laga 
dette i barnehagebygget, ville det koma for nær skulen og føra til nye brannkrav i skulebygget. Skal 
arbeidsplassane inn i skulebygget vil det føra til nye krav for utbetring og opprusting av skulebygget. 
Dette krev store investeringar av eksisterande bygg.  
 
Skulen sitt uteområde  

Skulen sitt uteområde må vidare oppjusterast og sjåast i samanheng med oppjustering av 
uteområdet for barnehagen. Det  er ikkje teke høgde for kostnadar knytt til dette. 

Universell utforming 

I 2025 skal i tillegg alle offentlege bygg vera universelt utforma, slik at det er krav om heis og ramper 
på skulebygget. For Austebygd skule og barnehage vil det krevja omfattande ombyggingar som bør 
sjåast i samband med utbygginga av småbarnsavdelinga. 

Rådmannen vurderer at denne saka er større enn bygging av småbarnsavdeling på Austebygd skule. 
Basert på Norconsult sine vurderingar av bygg, tilkomst og framtidige krav, krev dette prosjektet 
betydelege investeringar. Norconsult vil ikkje gje priskalkyle, då ein ikkje ser ei god løysing på 
tilkomsten til skulen og barnehagen. 

Saka vert lagt fram til drøfting.  

 

Rådmannen sitt framlegg til vedtak: 

Saka vert lagt fram til drøfting. 

Bustadsosial handlingsplan for perioden 2018-2022  

 

Saksopplysingar: 

Bakgrunn 

I planstrategien for Radøy kommune for perioden 2016-2020  er det vedteke at bustadsosial 
handlingsplan skal reviderast. Planen skulle vore ferdig innan 2017, men av ulike grunnar ligg den 
først no føre.  

Den bustadsosial handlingsplanen er ein temaplan under Helse, sosial og omsorgsplanen som er 
venta vedteken i juni 2018.  Det er ikkje krav til at ein temaplan skal ut på høyring.  For breiast 
mogeleg involvering har planen vore presentert for Ungdomsrådet 11.12.2017 og for Eldrerådet og 
Råd for menneske med nedsett funksjonsevne i møte 30. april 2018.   

Avgrensingar i planen: Det er ikkje lagt fram forslag om kvar nye bustader skal plasserast, eller kva 
typar bustader som er eigna. Planen er eit dynamisk dokument, det skjer store endringar på kort tid, 
og det må vere rom for å justere og evaluere fortløpande i planperioden 

Planen er utarbeida av  tenesteleiar i Omsut, sekretær i pleie og omsorg, ruskonsulent og 
kommunalsjef. 

Vurdering 

Det er først og fremst den einskilde sitt ansvar å skaffa seg eigna bustad. Om ein av ulike grunnar 
ikkje klarar det, skal kommunen hjelpa til og/eller leggja til rette for at alle har eit bustadtilbod som i 
så stor grad som råd høver for situasjonen til den einskilde.  

Planen er bygt opp over den mal som Husbanken rår til, og har teke opp dei tema som er relevante. 
Den er forholdsvis kortfatta og har ein handlingsplan del, med økonomiprognose til slutt. 

Hovudtrekka i planen er ei kartlegging av nosituasjon, forventa utvikling og konklusjon i form av 



punktvis handlingsplan.  

 

 

Tre sentrale punkt : 

· Oppgåver innanfor handsaming av bustadsaker er fordelt på mange personar/stillingar og 
gjev eit usamanhengande og lite brukarvenleg resultat for dei som skal søkja råd, rettleiing 
og teneste. Det må gjerast organisatoriske endringar som kan betre heilhet. 

· Delar av bustadmassen er gammal og utdatert og treng kraftig rehabilitering.  
· Det må byggjast fleire tilpassa bustader for vanskelegstilte. Med vanskelegstilte meinast 

den gruppa menneske som ikkje kan/har moglegheit til å skaffa seg eigna bustad på eigen 
hand. 

 
Folkehelse: Det er av stor verknad for mange forhold korleis ein bur. Buforhold  kan påverke helse, 
økonomi og sosiale forhold. Plassering  og utforming av bustad, tilbod om bu- og helse hjelp og 
sosiale kvaliteter vil vera faktorarar som påverkar livskvalitet og trivsel. 
 
Økonomi: Handlingsplanen har økonomiske konsekvensar som vil bli teke med som einskildsaker i 
arbeidet med økonomiplan for komande periode, og vil bli å ta stilling til der. Det er lagt til grunn nye 
investering i bustader. Det er for tidleg i prosessen og for usikkert å laga utgreiing over kor mykje 
som kan koma som tilskot frå Husbanken eller kor mykje husleigeinntekter som kan påreknast. 
Bygging av nye bustader vil også kunne føre med seg reduserte NAV utgifter. 

Konklusjon: 

Bustadsosial handlingsplan er rimeleg kortfatta, og har konkrete utfordringar og mål for perioden. 
Kommune har eit ansvar for å leggja til rette for, og ivareta dei med dei med særskilde behov på ein 
tilfredstillande måte. Planen peikar på dei viktigaste utfordringane ein står framfor no. 

 

 

Rådmannen sitt framlegg til vedtak: 

Bustadsosial handlingsplan for perioden 2018-2022 vert vedteken 
 

 

Vedlegg: 

Bustadsosial handlingsplan arbeidsdokument (2)  versjon pr. 24.5.2018 

Kommunedelplan helse, sosial og omsorg for Radøy kommune  

perioden 2018-2028  

 

Saksopplysingar: 

Bakgrunn :  

I kommunal planstrategi for 2016-2019 er det lagt til grunn at det skal utarbeidast kommunedelplan 
for helse og omsorg. Etter gjeldande retningsliner vart det (i F sak 45/2017  1.6.2107– K sak 29/17 
15.6.2017 ) vedteke planprogram for arbeidet. RO senteret ( ressurssenteret for omstilling) har vore 
konsulent i planarbeidet som starta opp 5.januar 2018.  Det vart då arbeidd intenst med planen 
gjennom fleire heildagsmøter ( 6. og 7. februar) , og deretter følgd opp med lokale arbeidsøkter 8. og 
21. mars.  Alle einingsleiarar for tenester under helse og omsorg har medverka i prosessen. 
Hovudtillitsvald for Fagforbundet har delteke i arbeidet.   I perioden med arbeid med planen, har det 
vore skifte i stillinga som kommunalsjef. 

Planen vart lagt fram til Råd for menneske med nedsett funksjonsevne og Eldrerådet i møte 
30.4.2108., Råda slutta seg til planen slik den låg føre. 

Vurdering.  

Helse og omsorg er eit komplekst tenesteområde, men mange brukarar i alle aldrar og med eit utall 
av oppgåver som skal løysast heile døgnet, heile året. Som det går fram av planen er det ei rekkje 
lover, stortingsmeldingar og planar som ligg til grunn for arbeidet som kommunane skal utføra.   

Utviklinga går raskt og brukarmassen er i endring. Det er mange  krav både frå brukarar, pårørande 
og tilsette som til saman skal sikra eit så godt liv som råd for dei innbyggjarane som treng det. Planen 
prøver å fange opp og gje svar på ein del av dei problemstillingar som ligg i framtida.   

Ein sentral målsetjing er at ingen avgjerd skal bli teken utan at brukaren sjølv er involvert. Som 
tenesteytar er motto at ein alltid skal sjå det mogelege i situasjonen. Det er ingen revolusjon i dette, 
men det er ei tydelegegjering av brukarperspektivet og målet om at alle situasjonar kan løysast. 



Nokre gonger tek det meir tid og ressursar enn ein er budd på. Likeeins er begrepet saumlause 
tenester blitt brukt fleire gonger, noko som indikerer at ein så langt det er råd ser over vanlege 
opptrakka grenser mellom tenestene og ser på mulige løysingar saman og på tvers av avdelingar når 
det er tenleg og mogeleg.  

Dei sentrale omgrepa i planen er: 

o          Auka satsing på folkehelse/førebygging, tidleg innsats og aktiv omsorg. 

o          All tenesteutøving skal støtta opp under brukar og pasientane sine eigne ressursar, 
kvardagsmeistring – hjelp til sjølvhjelp. 

o          Yta tenester etter beste effektive omsorgsnivå (BEON-prinsippet). 

o          Satsa på kvalitetsutvikling, kompetanse, rekruttering og halda på medarbeidarar.  

o          Gjennomgang av rutinar og system for tildeling av tenester for å sikra ein heilskapleg praksis 
for vurdering og tildeling. 

o          God informasjon og kommunikasjon om tenestetilbodet. 

o          Etablera ein «saumlaus» praksis mellom einingane der dette er nødvendig. Gjeld på system- 
og individnivå.    

o          Etablera eit gjensidig godt samarbeid med frivillige og næringslivet. 

o          Etablera ei forståing for at kontinuerleg utvikling / forbetring er nødvendig 

 

Kva er viktig eller viktigast i Radøy framover: 

Samla er dei mest sentrale utfordringane i dei 4 første åra i planperioden ( ikkje i prioritert 
rekkefølgje) : 

•          Leiar-medarbeidarskap 

•          Ansvarleggjering – ansvar for eige liv 

•          Politisk «ryggdekning» 

•          Individuelt tilrettelagte tenester, kompetanse og samhandling 

•          Ta i bruk velferds- og smartteknologi 

•          Redusere sjukefråværet 

•          Turnover 



•          Heil-deltid, rekruttering 

•          Fastlegeordninga 

 

I 8 års perioden: 

•          Rekruttering 

•          Sikre tilgang på nødvendig kompetanse 

•          Tilgang til «like» tjenester i Alver kommune 

 

Strategiar for å nå måla: 

Det er lista opp 9 område som satsingsområde i planperioden. Mykje av dette gjer ein alt i dag, men 
det er nødvendig å framleis styrka desse områda. Kvart av områda er nærare omtala og utdjupa i 
planen. 

1.          Førebygging 

2.          Tidleg innsats  

3.          Kvardagsmeistring 

4.          Frivillig arbeid 

5.          Velferdsteknologi 

6.          Innovasjon 

7.          Kompetanse 

8.          Rekruttering 

9.          Omdømme 

 

Av handlingsplanen  (sist i dokumentet) er tiltak lista opp under kvar sin kategori med ansvar og 
økonomi plassert slik ein planlegg å løysa dei problemstillingane som er kome opp.  

Mange av tiltaka skal gjerast innanfor eksisterande rammer, nokre har mindre økonomiske 
konsekvensar og nokre er MÅ oppgåver som m.a. kjem som følgje av endringar i lov/forskrift. I 
Primærhelsemeldinga er det slått fast at kommunane har ansvar for å ha kommunale ergoterapeutar 
med verknad frå 2020. Det er ei ny oppgåve som det er lagt inn pengar til i handlingsplanen alt i 



2019, for å koma i gang snarast råd.  Velferdsteknologi er ei  stor satsing  som går vidare inn i åra som 
kjem . Sentrale områda i planen er å behalda og utvikla vidare gode og saumlause tenester og vera 
framtidsretta i bruk av velferdsteknologi. 

 

 

 

Folkehelse: Denne planen har mykje folkehelse i seg. Her er det i større grad enn før, lagt vekt på 
både godt førebyggingsarbeid og på det ansvaret den einskilde har for å ivareta eigne funksjonar så 
godt som råd og så lenge som råd. 
 

Økonomi: Planen har økonomiske konsekvensar over mange år. Målet er at dei tiltaka som er lista 
opp i handlingsplanen sin økonomidel  vert tekne med vidare inn i kommunen sin økonomiplan for 
dei komande åra. For 2019 ser planen slik ut: 

-          Vidareføra friskliv- og mestringtilbod                                      kr 100.000 

-          Samlokalisere dag/aktivitetstilbod                                       kr 250.000 

-          Fødselsførebuande kurs                                                            kr  50.000 

-          Tilbod om førebyggjande heimebesøk til eldre                    kr 300.000 

-          Systematisk integrering av flyktningar                                        kr 650.000 

-          Oppfølging av personar med låg bukompetanse                   kr.650.000 

-          Diverse kompetansetiltak                                                          kr 120.000 

-          Heilskapleg organisering av rustenesta                                        kr 400.000 

-          Velferdsteknologi                                                                          kr 800.000 

-           Ergoterapeut                                                                               kr 600.000           

 

På punktet oppfølging av personar med låg bukompetanse er eit skrikande behov for snarleg tiltak, 
og her er det lagt inn pengar alt for inneverande år. 

Konklusjon 

Delplanen har mange gode og store målsetjingar som krev ressursar på ulike område om vi skal 
lukkast i arbeidet med å ha ei framtidsretta, kompetent og brukartilpassa teneneste. Det er ei rekkje 
krav som skal innfriast og vi vil gjerne gje innbyggjarane gode tenester og dei tilsette gode 



arbeidsforhold for å utføra desse. Økonomi er avgjerande for at mange av tiltaka kan gjennomførast.  

Formannskapet vedtok den 19.04.18 å leggje planen ut på høyring. Planen vart lagt ut på høyring, i 
perioden 23.april – 1.juni. Alle aktuelle lag og organsisasjonar i Radøy og Fylkesmannen har fått 
planen til uttale. 

Råd for menneske med nedsett funksjonsevne og Eldrerådet handsama planen i sitt møte 30.4.2018 
og gjorde følgjande vedtak:  

Råd for RMNF - vedtak: 

Rådet for menneske med nedsett funksjonsevne stiller seg bak framlegget til kommunedelplan for 
helse, sosial og omsorg 2018 – 2028.  

 

Det er ikkje kome inn nokon høyringsuttalar innan saka vert skreve, og høringsfristen er ikkje ute.  Av 
tidsmessige grunnar vert den likevel sendt til Formannskapet til vidare handsaming. Dersom det kjem 
inn uttalar, vil desse anten verta ettersende eller lagt fram i formannskapsmøtet.  

 Det ikkje noko anna å tilføye til planen no enn då formannskapet sist handsama planen og vedtok at 
den skulle leggjast ut til høyring. Dersom det kjem innspel, må desse vurderast innarbeidd før planen 
vert endeleg handsama i kommunestyret. 

 

 

Rådmannen sitt framlegg til vedtak: 

Kommunedelplan for helse, sosial og omsorg i Radøy kommune for perioden 2018-20128  vert 
godtkjent slik den ligg føre.  
 

 

Vedlegg: 

Kommunedelplan for helse og omsorg for 2018-2028 (L)(171172) 

Utviding av IKT-samarbeidet - konseptstudie  

 

Saksopplysingar: 

Bakgrunn 

Radøy kommunestyre slutta seg 15. februar 2018 til omorganisering av IKT Nordhordland til eit §27-
selskap. Kommunestyret sa også ja til å gjennomføra ein konseptfase som skal utgreia spørsmålet om 
utviding av samarbeidet, i tråd med vedlagte prosjektmandat. 
Det vart gjort likelydande vedtak i alle IKT NH sine eigarkommunar. 
 
Det er no gjennomført ein konseptfase for å utgreia og avklara grunnlaget for ei eventuell utviding av 
IKT-samarbeidet med fleire kommunar. Hovudkonklusjonen er at ei overordna vurdering viser at ein 
kan levera dagens teneste til fleire kommunar med eit positivt økonomisk resultat, som dei 
samarbeidande kommunane vil kunne nytta til investeringar i digitalisering utan å auka 
totalkostnadane for IKT. 

Konseptstudiet konkluderer med at det er grunnlag for å få til ei utviding av IKT NH. Det vert peika på 
at ei utviding vil gje IKT NH eit betre grunnlag for å levera dei tenestene som trengs i framtida, både 
med omsyn til kvalitet og kapasitet. 
 
Austevoll kommune får i dag levert tenester frå IKT NH. I konseptfasen har Samnanger og Gulen vist 
konkret interesse, men også andre kommunar har vore positive til å vera med i framtida. 
 
Rådmannsutvalet handsama saka 27. april 2018 og gjorde følgjande vedtak: 
 
Rådmannsutvalet i regionrådet Nordhordland tar rapporten til vitande og ber om at 
eigarkommunane i IKT NH går vidare med neste fase i utgreiinga. Dersom Gulen kommune er klar for 
å gå inn i §27-samarbeidet før hovudprosjektet er ferdigstilt, så er rådmannsutvalet positiv til det. 
Rådmannsutvalet er også positiv til at Samnanger kan takast inn på same vilkår som Austevoll i dag 
har, men at fullverdig medlemskap for desse kommunane vert vurdert gjennom hovudprosjektet. 
 



Rådmannsutvalet tilrår at kommunane gjer følgjande likelydande vedtak: 
Arbeidet med å få til ei utviding av IKT Nordhordland med fleire kommunar bør starta så raskt som 
mogleg. NN kommune er positiv til at hovudprosjektet som skal koma med konkrete forslag til 
utviding vert starta opp.  

Gulen kommune er i dag fullverdig medlem i Regionrådet og samarbeider tett med dei andre 
kommunane innanfor mange tenester. Dersom Gulen kommune er klar til å gå inn i §27-samarbeidet 
før hovudprosjektet er ferdigstilt, så er NN kommune positiv til det. 
 
Vurdering 
Kommunane, innbyggjarane og næringslivet sine krav og forventningar til digitalisering av 
kommunale tenester og arbeidsprosessar aukar sterkt. Nordhordland må møta denne utfordringa 
med å sjå på korleis ein organiserer og nyttar ressursane. Gjennom IKT NH har Nordhordland ei felles 
IKT-teneste som leverer drift, forvalting og støtte til kommunane. Kommunane i Nordhordland deler 
på kostnadene på IKT NH og dei tenestene som vert produsert gjennom selskapet. IKT NH kan nytta 
ressursane på ein meir optimal måte dersom ein får til ei utviding med fleire kommunar. 

 

Rådmannen sitt framlegg til vedtak: 

Arbeidet med å få til ei utviding av IKT Nordhordland med fleire kommunar bør starta så raskt som 
mogleg. Radøy kommune er positiv til at hovudprosjektet som skal koma med konkrete forslag til 
utviding, vert starta opp.  
 
Gulen kommune er i dag fullverdig medlem i Regionrådet og samarbeider tett med dei andre 
kommunane innanfor mange tenester. Dersom Gulen kommune er klar til å gå inn i §27-samarbeidet 
før hovudprosjektet er ferdigstilt, så er Radøy kommune positiv til det. 
 

 

Vedlegg: 

IKTNH Utviding konseptfase 2.0 

 

 


